
S EBANYAK 367 hasil 
penyelidikan dalam 
bentuk dapatan 

kajian, produk baru, 
prototaip, dan teknologi 
dipertandingkan 
sempena Pameran 
dan Pertandingan 
Penyelidikan dan 
Rekacipta (Pereka) 
2013 anjuran Universiti 
Malaysia Sabah (UMS)_ 

Dianjurkan buat 
kali keenam tahun ini, 
Pereka 2013 melibatkan 
penyertaan sebanyak 
215 untuk kategori 

penyelidikan dan 152 bagi 
produk inovasi. 

Daripada jumlah 
berkenaan, sebanyak 53 
penyertaan memperolehi 
pingat emas termasuklah 
11 dari penyelidikan dan 
42 untuk inovasi. 

Naib Canselor UMS, 
Prof. Datuk Dr. Mohd 

idUsaha yang dijalankan ini selaras 
dengan hasrat memperkasa hasil 

penyelidikan melalui pengkomersilan dan 
penjanaan pendapatan kepada universiti. Di 
samping itu, kepentingan harta intelek (IP) 
turut diambil kira sebagai medium baharu 
penjanaan ekonomi dan penentu daya saing 
negara di peringkat antarabangsa. py 

KAMARLIN menyampaikan hadiah kepada pemenang pingat emas kategori inovasi, Dr. 

Julian Ransangan (kiri) sambil dieprhatikan oleh Harun (tengah). 

DATUK KAMARLIN OMBI 
Pembantu Menteri Pelancongan, Kebudayaan don Alam Sekitar 

Harun Abdullah berkata, 
penghasilan produk 
penyelidikan yang 
mempunyai nilai komersil 
akan diberi keutamaan. 

Ini kerana katanya, 
nilai komersil menjadi 
kriteria penting dalam 
justifikasi pemberian geran 
penyelidikan. 

Selain itu jelasnya, 
potensi komersil dan 
nilai sosioekonomi turut 
menjadi kriteria penting 

untuk pemenang dalam 
Pereka. 

"Usaha yang dijalankan 
ini selaras dengan hasrat 
memperkasa hasil 
penyelidikan melalui 
pengkomersilan dan 
penjanaan pendapatan 
kepada universiti. 

"Di samping itu, 
kepentingan harta intelek 
(IP) turut diambil kira 
sebagai medium baharu 
penjanaan ekonomi 

KAPPAKRUNCH produk hasil ciptaan Dr. Patricia Matanjun yang memenangi pingat emas 
kategori inovasi. 

dan penentu daya saing 
negara di peringkat 
antarabangsa, " katanya. 

Beliau berkata demikian 
ketika berucap pada Majlis 
Penutupan Pereka 2013 
di Dewan Kuliah Pusat 
(DKP) 2, UMS Jumaat 
lepas. Majlis berkenaan 
dirasmikan oleh Pembantu 
Menteri Pelancongan, 
Kebudayaan dan Alam 
Sekitar, Datuk Kamarlin 
Ombi. 

Menurutnya, UMS 

menerusi sokongan 
kerajaan akan meneruskan 
usaha penyelidikan 

dengan 

penerokaan bidang-bidang 

utama. 
Tambahnya, menjadi 

tanggungjawab 
pengurusan 

UMS dalam 

memastikan hasrat 

memakmurkan negara 

melalui pembangunan 
penyelidikan dan teknologi 

tinggi tercapai. 
"Melalui keprihatinan 

kerajaan dengan 

memberikan geran 
penyelidikan serta bantuan 

sokongan, kami percaya 

hasrat berkenaan dapat 
dijayakan. 

"Kelebihan bentuk 
sumber asli, budaya 
dan etnik, kekayaan 
biodiversiti kedudukan 
geografi dan keunikan 
demografi menyediakan 
platform yang baik 
untuk para penyelidik 
dan ahli akademik UMS 
terus menyumbang daya 
kreativiti masing-masing. 

"Sehubungan itu, saya 
menyeru kepada para 
penyelidik supaya memberi 
tumpuan kepada bidang- 
bidang strategik yang 
mempunyai nilai tambah 
dan sumbangan besar 
kepada pembangunan 
negara, " jelasnya. 

Sementara itu, Pengarah 
Pusat Pengurusan 
Penyelidikan dan Inovasi 
(PPI) UMS, Prof. Dr. 
Felix Tongkul berkata, 
produk dan teknologi yang 
dipertandingkan dalam 
Pereka 2013 diadili oleh 
pakar penilai yng dilantik 
dari sekor akademik dan 
wakil industri. 

Menurutnya, penilaian 
produk berdasarkan 
kepada potensi yang 
memenuhi keperluan 
industri, menyumbang 
kepada kesejahteraan 
masyarakat dan 
menyelesaikan masalah 
semasa. 

"Ia merangkumi 
sembilan kategori yang 
mewakili bidang-bidang 
utama hala tuju negara 
seperti perubatan, 
kejuruteraan, pertanian, 
pendidikan, dan ekonomi, " 
katanya. 

Felix berharap, menerusi 
penganjuran Pereka 2013, 
ia membantu menghasilkan 
lebih banyak Penyelidikan 
dan Pembangunan 
(R&D) yang berpotensi 
diketengahkan kepada 
masyarakat. 

Jelasnya, dengan adanya 
usaha seumpama itu, UMS 
akan terus berkembang 
dan melangkah gigih 
memperkasakan aktiviti 
penyelidikkan dan 
penghasilan teknologi 
baru. 

UiTM yakin 
tingkatkan 
enrolmen 

pelajar sehingga 
250,000 

UNIVERSITI Teknologi 
Mara (UiTM) Shah Alam 
tidak mempunyai masalah 
untuk meningkatkan 
enrolmen pelajar sehingga 
250,000 orang menjelang 
2020, kata Naib Canselornya 
Tan Sri Prof Dr Sahol Hamid 
Abu Bakar. 

Beliau berkata sasaran itu 
bukan mustahil untuk dicapai 
terutama dengan ad_qnya 
sokongan daripada kerajaan. 

"Saya terperanjat dengan 
pengumuman itu tapi 
kita anggap ini sebagai 
satu cabaran untuk terus 
memperkasa golongan 
bumiputera di negara ini, " 
katanya kepada pemberita 
selepas majlis Pemerkasaan 
Ekonomi Bumiputera di 
Dewan Agung Tuanku 
Canselor UiTM di sini, 
kelmarin. --" 

Beliau diminta mengulas 
pengumuman Perdana 
Menteri Datuk SeriNajib 
Tun Razak yang mahu 
bilangan kemasukan penuntut 
UiTM ditingkatkan kepada 
250,000 orang menjelang 
2020 berbanding 180,000 
sedia ada. 

Dr Sahol berkata selaras 
dengan peningkatan 
enrolmen pelajar itu, UiTM 
akan membina beberapa 
kampus baharu di seluruh 
negara untuk menampung 
keperluan. - Bernama 

MaryYap gesa 
guru bahasa 

Inggeris 
pertingkatkan 

kemahiran 
GURU Bahasa Inggeris 
perlu mengambil inisiatif 
untuk mempertingkatkan 
kaedah pengajaran mereka 
dan bukan hanya bergantung 
semata-mata kepada program 
Kementerian Pendidikan. 

Timbalan Menteri 
Pendidikan Datuk Mary 
Yap Kain Ching berkata 
inisiatif itu boleh jadi dalam 
bentuk menghadiri kelas, 
persidangan malah bertukar- 
tukar pengalaman sesama 
kelompok mereka. 

"Usah terlalu bergantung 
kepada orang lain untuk 
memperbaiki diri. Kita perlu 
sama-sama melaksanakan 
peranan penting im, " tegas 
beliau. 

Usaha seperti itu akan 
menjadikan mereka lebih 

matang serta berpengetahuan 
dan hasilnya akan 
memanfaatkan para pelajar, 
katanya kepada pemberita 
selepas merasmikan 
Persidangan Bahasa Inggeris 
Negeri Johor kali ke-5 di 
Johor Bahru kelmarin. 

Persidangan itu dihadiri 200 
guru sekolah Bahasa Inggeris 
dari sekolah rendah dan 
menengah dari Johor serta 
Tawau, Sabah. 

Mengenai persidangan 
itu, beliau berkata ia adalah 
platform bagi guru berkongsi 
idea dan pengalaman supaya 
dapat menerapkannya dalam 
pengajaran mereka. - Bernama 


